
ಓಂ ನತಾಃಸ್ತುತಿಪರಾಃ  ಸರ್ವೇಯಸ್ಯಾ ನಿತ್ಯಂ  ದಿವೌಕಸಃ ।
ತಮೋಹೃತ್ವಾ ಶಂಕರಸ್ಯ ಭೂತ್ಯೈ ಭೂಯಾತ್ಸದಾಶಿವಾ  ॥ ೧॥
ಶ್ರೀಸುಂದರೀಂ  ಜಗದ್ಧಾತ್ರೀಂ  ಜ್ವಾಲಾವ್ಯಾಪ್ತದಿಗಂತರಾಮ್    ।
ಸುರೈಃ ಸಿದ್ಧೈಃ  ಸ್ತುತಾಂ ಭೂಪೈಃಸುಮುಖೀಂನೌಮ್ಯಹಂ ಶಿವಾಮ್ ॥ ೨॥
ದೈತ್ಯಾನಾಂ  ಭಟಕೋಟಿಕೋಟಿಮುಕುಟಾಟೋಪಾನಧಃಕುರ್ವತೀಂ
ವಿಘ್ನಾನಾಂ  ಕಟಕಾನ್ಯತೀವ  ಕಟಕಾನ್ಯಾಪಾಟಯಂತೀಂ ಸ್ಫುಟಮ್  ।

ಭಕ್ತಾನಾಮಭಯಂ ವರಂಚದಧತೀಂಶಾಂತಾತ್ಮನಾಂ  ಸರ್ವದಾ
ಷಡ್ವಕ್ತ್ರೇಣ   ಜಿತಾಂ ಕ್ರಿಯಾವಿರಹತೋ ಜ್ವಾಲಾಮುಖೀಂ ನೌಮ್ಯಹಮ್  ॥ ೩॥

ಬ್ರಹ್ಮಾಣಂ  ಮಧುಕೈಟಭೌವಧಪರೌಸಂತ್ರಾಸಯಂತೌ ಪರಂ
ನಾನಾರೂಪಧರಾವತೀವ ಭಯದೌಸ್ಥೂಲೋನ್ನತೌ ಸಂಯುಗೇ ।

ತೌಹತ್ವಾ ವಿನಿವರ್ತಿತಾಂಕೃತವತೀಂ ತನ್ಮೇದಸಾ ಮೇದಿನೀಂ
ಸರ್ವೇಷಾಂಶುಭದಾಯಿನೀಂ ಭಗವತೀಂಜ್ವಾಲಾಮುಖೀಂ ನೌಮ್ಯಹಮ್  ॥ ೪॥

ಸೈನ್ಯಾನಾಂ ಮಹಿಷಾಸುರಸ್ಯ ಮೃತಿದಾಂ ಸಿಂಹಾಧಿರೂಢಾಂಚತಾಂ
ನಾನಾಕಾರವಿಶೇಷಸೌಖ್ಯಜನನೀಂ ದೇಹಾಂತರೇಸಂಸ್ಥಿತಾಮ್  ।

ಬಾಲಾಮಧ್ಯಮವೃದ್ಧರೂಪರಮಣೀಂ   ಶ್ರೀಸುಂದರೀಂ ವೈಷ್ಣವೀಂ
ಸ್ತ್ರೀರೂಪೇಣ ಜಗದ್ವಿಮೋಹನಕರೀಂ ಜ್ವಾಲಾಮುಖೀಂ ನೌಮ್ಯಹಮ್  ॥ ೫॥

ದೇವಾನಾಂಭಯದಾಯಕೌಸುಕಠಿನೌಶುಂಭೋ ನಿಶುಂಭಸ್ತಥಾ
ನಾನಾಶಸ್ತ್ರಧರೌ  ರಿಪೂಧೃತಿಹರೌತೌಚಂಡಮುಂಡಾಂಕಿತೌ ।

ಸಂಗ್ರಾಮೇಽಪ್ಯಪರಾಜಿತೌ  ವಿಕಸಿತೌದ್ವೌ ರಕ್ತಬೀಜಾನ್ವಿತೌ 
ಹತ್ವೈವಂ ಸುಬಲಾಂಪ್ರಸನ್ನವದನಾಂ  ಜ್ವಾಲಾಮುಖೀಂ ನೌಭ್ಯಹಮ್  ॥ ೬॥

ಸಂಸಾರಾರ್ಣವತಾರಿಣರಿಣೀಂ ರವಿಶಶಿಕೋಟಿಪ್ರಭಾಂ ಸುಪ್ರಭಾಂ
ಪಾಪಾತಂಕನಿವಾರಿಣೀಂ ಹರಿಹರಬ್ರಹ್ಮಾದಿಭಿಃ  ಸಂಸ್ತುತಾಮ್  ।

ದಾರಿದ್ರ್ಯಸ್ಯ   ವಿನಾಶಿನೀಂಸುಕೃತಿನಾಂಜಾಡ್ಯಂ  ಹರಂತೀಂಭೃಶ-
ಮಜ್ಞಾನಾಂಧಮತೇಃ  ಕವಿತ್ವಜನನೀಂ ಜ್ವಾಲಾಮುಖೀಂ ನೌಭ್ಯಹಮ್  ॥ ೭॥

ರತ್ನಪಂಚಕನಾಮಾನಂ ಶ್ರೀಸುಂದರ್ಯಾಃ  ಸ್ತವಂ ವರಮ್ ।
ಅವ್ಯಾಕುಲಂ ಯಃಪಠತಿಸೋಽಭೀಷ್ಟಾಂ  ಸಿದ್ಧಿಮಾಪ್ನುಯಾತ್   ॥ ೮॥
ಜ್ವಾಲಾಮುಖಿ ಮಹಾಜ್ವಾಲೇ ಜ್ವಾಲಾಪಿಂಗಲಲೋಚನೇ  ।
ಜ್ವಾಲಾತೇಜೀ ಮಹಾತೇಜೀಜ್ವಾಲಾಮುಖಿ ನಮೋಽಸ್ತು ತೇ ॥
ಇತಿಜ್ವಾಲಾಮುಖೀಸ್ತೋತ್ರಂ   ಸಂಪೂರ್ಣಮ್ ।

